
Down Galicia solicita a Sanidade prioridade na vacinacién do colectivo Ndmero 19 - Xaneiro 2021

“TER SiNDROME DE DOWN NON ME Conscientes da crise sanitaria actual, as persoas usuarias
IMPEDIU CONSEGUIR AS MlNAS METAS” do programa de emprego de Down Coruina quixeron

reflexionar sobre a importancia de manter os seus postos
de traballo, asi como de non perder a esperanza de que
as suas oportunidades chegardn, no caso daquelas que
estdn en proceso de procura de emprego.

Durante a sua conversaciéon, Miguel Taibo, usuario da
entidade, quixo compartir os seus recordos e a sua
experiencia. Pasaron nin mdis nin menos que 11 anos
desde que empezou a traballar en Alcampo. Rememora os
seus inicios con ilusién. “Lembro o apoio do preparador
laboral, que ao principio estaba moito tempo comigo
ensindndome, e que a mina coordinadora Ana diciame ‘Ti e
mais eu farémonos vellos aqui’, e aqui seguimos”, comenta.

Ante a pregunta de en que cria que tifia cambiado ao
longo destes 11 anos, Miguel non dubida en destacar que
nunca se imaxinou estar a traballar cos seus companeiros e
companeiras tanto tempo e destaca que ao principio era
mdis calado e agora relacidénase mdis con todos e todas.

Sinala que segue sendo moi feliz no seu traballo. “Noto
que madurei, estou pendente de cobrar a fin de mes e
xestiono o meu difeiro. Cos cartos que gaiio, entre outras
cousas, pago a cota do Deportivo da mifa nai e a miiiq,
fago agasallos & mifa familia e convido os meus amigos e
amigas a tomar algo”.

“Estou moi orgulloso do que conseguin. Ter sindrome de
Down non me impediu conseguir as mifias metas”.

AS ENTIDADES DOWN DE GALICIA E AS
SUAS PERSOAS USUARIAS AFRONTAN
XUNTAS CON OPTIMISMO O NOVO ANO

A través dunha iniciativa do departamento de comunicacién
de Down Galicia, no mes de decembro as 7 entidades
Down do pais realizaron a distancia duas acciéns de
encontro aproveitando o peche do 2020 e o nadal.

Primeiramente realizouse un balance de ano en forma de
relato en primeira persoa. Abel (Xuntos), Francisco (Down
Lugo), Irene (Compostela) e Mar (Teima), persoas coa

sindrome de Down e discapacidade intelectual, puxeron
voz ds diversas experiencias que tanto el@s, como familias
e profesionais viviron ao longo destes 12 meses.

Co video, as entidades quixeron dar un punto de vista
esperanzador e positivo dunha etapa tan dificil. Deuse
conta de como se adaptou o traballo en casa, dos
momentos vividos en familia e diferentes maneiras de
seguir en activo nas nosas entidades.

Coa chegada do nadal, as 7 organizaciéns tamén
quixeron contaxiar o espirito festivo desas datas cun
videoclip natalicio. Traballando, bailando, reivindicando

ou cantando, usuari@s e profesionais amosaron como
tod@s, na distancia, seguimos arroupados polo Felicitacion de nadal das entidades Down

Movemento Down tentando acadar os obxectivos por

unha sociedade totalmente inclusiva, xusta e igualitaria.

https://www.youtube.com/watch?v=BopJzpOzRbs
https://www.youtube.com/watch?v=BopJzpOzRbs
https://www.youtube.com/watch?v=NTNJjfekDpk

DOWN GALICIA E DOWN ESPANA DEMANDAN
CONCRECION NA APLICACION DA LEI CELAA

Un paso & fronte decidido e acorde & Convencién dos
Dereitos das Persoas con Discapacidade da ONU para
garantir unha educacién inclusiva. E o que demandan as
federaciéns Down Galicia e Down Espaia tras a
aprobacién no Congreso da nova lei educativa
LOMLOE. As entidades solicitan que o Goberno estatal e
a Xunta de Galicia deixen atrds o medo & renovacion
pedagdxica e invistan nunha educacién de calidade
para todo o alumnado, pois a gran maioria dos alumnos
coa sindrome de Down e outras discapacidades
intelectuais que asisten a centros ordinarios non recibe os
apoios necesarios.

Ambas organizacions recoifiecen o avance que implica,
no tocante a favorecer a educacién inclusiva, a
aprobacién no Congreso da LOMLOE, coiiecida
medidticamente como lei Celad. Con todo, consideran
que non é suficiente, xa que a lei non garante unha
educacioén inclusiva de calidade e para todo o
alumnado, nin a achega econdémica necesaria para
levala a cabo.

Por iso, Down Galicia e Down Espaia piden ao Goberno
estatal que concrete as suas intencidns de mellorar a
inclusion do alumnado con sindrome de Down e outras
discapacidades intelectuais a través dun Plan Nacional

para a Inclusién Educativa.

Esta pretension estd mdis que xustificada de acordo ao
ordenamento xuridico vixente, pois Espafia ratificou no
ano 2008 a Convencién dos Dereitos das Persoas con
Discapacidade da ONU, que obriga a garantir o
dereito a unha educacién inclusiva de calidade para
todos os nenos e nenas con discapacidade. A realidade
é outra, a inmensa maioria do alumnado con sindrome
de Down, discapacidade intelectual ou con necesidade
de apoio educativo non tendo discapacidade algunha
asisten a centros ordinarios sen recibir o apoio, atencién
e inclusion que precisan e ao que tenen dereito.

O sistema educativo necesita unha revisién profunda: non
se trata sé de incluir e facer participe a todo o
alumnado nos centros ordinarios, senén de ofrecer as
garantias para unha educacién inclusiva real. Para iso, é
necesario desenvolver novas metodoloxias e non centrar
este novo modelo nos diferentes déficits do alumnado,
sendn en eliminar as barreiras para a aprendizaxe de
todos os alumnos, con independencia de se tefien ou non
discapacidade. Trdtase de crear un novo modelo de
escola centrada nas potencialidades do alumnado e non
nas sUas limitaciéns, para asegurar o progreso de todos
e todas, con independencia das suas caracteristicas.

O INVESTIMENTO, CHAVE DA TRANSFORMACION

Espafia, tal e como se recolleu en diversos informes do
Comité de Seguimento da Convencién dos Dereitos sobre
as Persoas con Discapacidade das Naciéns Unidas,



estd lonxe de conseguir a inclusién plena do alumnado Desde Down Galicia pedimos ao Goberno estatal e &

con discapacidade. E o problema non é sé a falta de Xunta de Galicia que deixen atrds as inercias e medos &
dotacién econdémica e de apoios dos centros ordinarios, renovacion pedagdxica e invistan nunha educacién de
vital para lograr o obxectivo, senén que tamén radica calidade para todo o alumnado, con independencia das
nunha falta de vontade e de compromiso & hora de sUas caracteristicas. A federacién considera que é o
incluir aos nenos e nenas con discapacidade nos centros momento de actuar con valentia, con respecto ds leis e
ordinarios e na carencia de plans de formacién do contar co talento e coiiecemento experto que ten a
profesorado para atender & diversidade do alumnado. comunidade educativa. Sé asi se conseguird que os nenos

- . . e nenas con discapacidade reciban a educacién de
Doutra banda, Down Galicia e Down Espaiia consideran

calidade que por dereito correspéndelles.

imprescindible diminuir as ratios de alumnos por
profesor, xa que un nimero elevado imposibilita unha
atencién mdis personalizada, asi como aumentar
considerablemente a contratacién de persoal docente. O
balance actual é un sistema educativo que vai en contra
da tendencia de paises pioneiros a nivel educativo como
Finlandia, que contan con ratios mdis baixas e con
profesores de apoio na aula, ademais dunha alta
cualificacién do docente para atender a todo o
alumnado, con independencia das sUas caracteristicas.

A alta cualificaciéon do profesorado require dun labor
continuo de formacién e investigacion en prdcticas
educativas inclusivas e pioneiras que os mantena
preparados para realizar o seu labor profesional.
Tratase de converter ao profesorado en axentes de
transformacién educativa nas escolas. S6 asi se logrard
que profesores e alumnos, con e sen discapacidade,
poidan beneficiarse dunha escola para todos e todas,
dunha escola inclusiva.

UN ESTUDO INTERNACIONAL DE T21RS
OFRECE NOVOS DATOS SOBRE A RELACION
ENTRE COVID-19 E SINDROME DE DOWN

A sociedade cientifica Trisomy 21 Research Society
(T21RS) continda a investigacién internacional sobre os
efectos da COVID-19 nas persoas coa sindrome de
Down. E o estudo mdis extenso e completo deste tipo, no
que se recolleron madis de 1000 casos de persoas coa
sindrome de Down de todo o mundo. Os casos foron
reportados por familias e por profesionais clinicos,
recolléndose asi toda a informacién dispoiiible sobre as
condiciéns de vida das persoas, posibles enfermidades
preexistentes e curso da enfermidade.

Os resultados do estudo ata o momento, indican que as
persoas coa sindrome de Down son un grupo moi
heteroxéneo ante a enfermidade, cuxos factores de risco
ante os resultados mdis graves (hospitalizacién e
falecemento) son similares aos da poboacién xeral.

Entre eles atopamos a idade, a diabetes, a obesidade
ou o sexo masculino, ademais de enfermidades
cardiacas conxénitas, como factor de risco de
hospitalizacién en persoas coa sindrome de Down. Con
todo, é fundamental sinalar que, mentres que na
poboacién xeral o risco de resultados desfavorables
ante a COVID-19 aumenta a partir de ao redor dos 60
anos, nas persoas cod sindrome de Down acentiase
despois dos 40 anos.

Por tanto, en base aos resultados deste estudo
internacional, non podemos considerar ds persoas coa
sindrome de Down menores de 40 anos como grupo
extremadamente vulnerable polo feito de ter sindrome
de Down, agds se padecen patoloxias previas de risco
que lles inclian dentro dos grupos vulnerables, como son
as de obesidade, epilepsia ou demencia.

Por este motivo, e de igual maneira que ocorre coas
orientacions cara & poboacién xeral, recoméndase a
todas as persoas con sindrome de Down evitar os
comportamentos de risco e adoptar as precauciéns
necesarias para reducir a propagacion da infeccién,
como lavarse as mans frecuentemente, o distanciamento
social, o uso de mdscara e a garantia de que as
vacinaciéns recomendadas e os controis estean ao dia.

Para os maiores de 40 anos, ademais do anterior, evitar
as estancias prolongadas en espazos interiores ou non
ventilados, a vacina da gripe estacional e neumocécica,
asi como manter un bo nivel de vitamina D (a través
dunha alimentacién saudable, contacto co exterior, foma
de sol natural e suplemento vitaminico se fose necesario).
Seguindo estas recomendaciéns, as condicidns de risco
redicense e é moito mdis probable evitar os contaxios e

as complicaciéns que poida producir a enfermidade.

Accede aqui ao estudo sobre o impacto da

COVID-19 en persoas coa sindrome de Down



https://www.medrxiv.org/content/10.1101/2020.11.03.20225359v1
https://www.medrxiv.org/content/10.1101/2020.11.03.20225359v1

PAXINAS 13-14 Jesus, de Down Lugo, traballando en primeira lifa contra a pandemia



DOWN GALICIA SOLICITA A XUNTA
PRIORIDADE PARA O COLECTIVO NA
VACINACION CONTRA A COVID-19

Tendo en conta o Plan de Vacinacién Estatal contra a
COVID-19, Down Galicia enviou unha solicitude &
Conselleria de Sanidade, incluindo informacién relevante
froito da investigacién realizada por T21RS, que xustifica
a conveniencia de incluir ds persoas coa sindrome de
Down dentro dos grupos prioritarios de vacinacion.

A Sociedade internacional de Investigacion sobre a
Trisomia 21 (T21RS) realizou un estudo —tal e como se
explica na noticia anterior— que mostra que as persoas
coa sindrome de Down, particularmente as que tefien mdis
de 40 anos e as mdis novas con comorbilidades
importantes, corren un maior risco de ter resultados mdis
graves tras a infecciéon por COVID-19, incluindo
complicaciéns pulmonares secundarias.

Por iso, e considerando os resultados iniciais da
investigacion, Down Galicia decidiu secundar aos expertos
do Comité Médico Asesor da federacién estatal Down
Espaiia, que indicaron a conveniencia de incluir
inmediatamente ds persoas coa sindrome de Down
maiores de 40 anos e ds menores desa idade con
comorbilidades significativas dentro dos grupos de risco e,
por tanto, prioritario para a vacinacién, e de recomendar
a inclusién do resto de persoas con esta alteracién

cromosdémica por un principio de precaucién.

Ademais, o Calendario Espafiol de Vacinacién recofiece un
calendario de vacinaciéons especifico para as persoas coa
sindrome de Down, pola sua particular predisposiciéon a
padecer infeccidns no tracto respiratorio, unido a unha
menor resposta inmunitaria a certas vacinas. Por iso, xa
forman parte do grupo prioritario para vacinas como a
Hepatite B, a vacina ntineumocécica ou a vacina antigripal.

Down Galicia espera que seguindo as directrices da
Estratexia de Vacinaciéon COVID-19 en Espaiia, se mantefia
a importancia do principio de atencién ds persoas con
discapacidade mdis vulnerables, e dar prioridade por
tanto ao grupo de poboacién que conforman as persoas
coa sindrome de Down.

Doutra banda, Down Galicia mostrouse & disposicion da
Conselleria de Sanidade para ampliar ou profundar a

informacién necesaria respecto a este asunto.




O CERMI ESIXE QUE AS PERSOAS CON
DISCAPACIDADE ESTEAN PRESENTES NA
RECONSTRUCION SOCIAL TRALA PANDEMIA

O Comité Espanol de Representantes de Personas con
Discapacidad (CERMI) e a Fundacion CERMI Mujeres
(FCM) esixen que as persoas con discapacidade estean
presentes na reconstrucién social e econémica, xa que
consideran que son un dos grupos sociais “mdis
castigados” pola pandemia, colocdndolles nunha “posiciéon
de fraxilidade extrema” nesta emerxencia sanitaria.

Asi o recolle o CERMI no manifesto que a entidade
elaborou con motivo do Dia Internacional e Europeo das
Persoas con Discapacidade (3 de decembro), no que
alerta do “impacto exacerbado da pandemia” nas
persoas con discapacidade e as suas familias e da
“devastacion intensa e extensa” que afectou a este grupo
de poboacién nas suas estruturas e redes de apoio que,
segundo CERMI, sempre foron “precarias” e agora
atépanse “case exhaustas”.

Segundo recolle o manifesto, durante estes meses houbo
multitude de informes, estudos e investigacions que
evidencian as xeneralizadas violaciéns de dereitos que as
persoas con discapacidade, sobre todo as persoas con
discapacidade maiores, experimentaron neste tempo de
pandemia e que o CERMI cualifica como “unha
cartografia ao lado escuro do que nos tocou vivir estes
meses e da sua alongada sombra para os préximos”.

Para conseguir a “anhelada reconstrucién social e
econémica” o CERMI avoga por unha alianza entre os
poderes publicos, o tecido empresarial e a sociedade civil
organizada, para “levar a cabo unha co-gobernanza”.

Entre as medidas concretas que expén a plataforma
representativa da discapacidade en Espaiia para que as
persoas con discapacidade, as stas familias e as stas
estruturas civicas de benestar estean na reconstrucién social,
destaca a creacién “inmediata”, na Lei de Orzamentos
Xerais do Estado para o ano 2021, dun Fondo de rescate
de emerxencia postpandemia de 300 milléns de euros
para o sector social da discapacidade, dentro dun mais
amplo e global de 1.000 milléns de euros para todo o
terceiro sector de accién social de dmbito estatal.

Tamén reclama a constitucionalizacién coa categoria de
fundamentais dos dereitos sociais na Carta Magna e atribuir
ao Estado o cardcter de regulador e garante Gltimo deses
dereitos sociais.

O movemento social da discapacidade tamén solicita a
adopcién dun novo marco estatal para a inclusién laboral,
para aumentar, en cinco anos, a taxa de actividade laboral
ata o 50%, o que supoiieria a “creacién de mais 200.000
novos empregos dignos e decentes”.

Entre as peticiéns tamén avogan por “acabar coa
hostilidade da contorna cara ds persoas con discapacidade”
e lograr ver implantada a “accesibilidade universal en

todas as contornas”.



Segundo afirma o CERMI no documento, a transformacion
dixital das estruturas, dos procesos e da vida social non
pode facerse a expensas ou expulsando ds persoas con
discapacidade, xa que “o dixital debe ser accesible,
alcanzable e sensible coa diversidade humana”.

Outra das medidas que esixe é “contar cos apoios
suficientes e efectivos que deben proporcionar os poderes
publicos para que as persoas con discapacidade poidan
elixir como e onde vivir, e como desenvolver un proxecto
de vida libremente elixido, estendendo a autonomia
persoal e facendo realidade a vida independente”. Neste
sentido, reclama a universalizacién da inclusidén a través da
disposicion de “apoios reais, suficientes e individualizados
en todas as contornas da vida da persoa con
discapacidade” e a creacién “dun auténtico espazo
sociosanitario, como provedor de benestar e rede de
soporte, que garanta apoios para unhas condicidns dignas
de vida ds persoas con necesidades complexas e
superpostas: educativas, sociais e sanitarias”.

A posta en marcha de politicas familiares que outorguen
unha “proteccién intensificada a aquelas familias nas que
existe unha situacion de discapacidade”; ou a “dotacién de
recursos e apoios para as persods con discapacidade,
especialmente as de idade avanzada, que residen no
medio rural para “desenvolverse humanamente ali onde
queren vivir e contribuir asi a un desenvolvemento sostible
que diminta a precariedade econémica” son outras das
reivindicaciéns do movemento CERMI.

Por Ultimo, o CERMI asegura que é necesario que “os
fondos europeos mobilicen os recursos suficientes que tefian
como destino promover activamente a inclusién social das
persoas con discapacidade” e que este financiamento
permita “acometer a reconstrucién social, econémica e

tecnoldxica tras a pandemia do coronavirus COVID-19 co

fin de xerar un cambio social en todos os dmbitos da
sociedade”.

Consvulta aqui o manifesto do CERMI



https://downgalicia.org/wp-content/uploads/2020/12/Manifesto-CERMI-3-dec_gal.pdf

EXITO DE PARTICIPACION NO 20° ENCONTRO
DE FAMILIAS DE DOWN ESPANA

O 20 e 21 de novembro tivo lugar o 20° Encontro de
Familias de Down Espana, o primeiro que se celebra de
maneira virtual debido & actual situaciéon sanitaria
derivada da COVID-19. A pesar da novidade no
formato, calcilase que o evento contou coa asistencia de
mdis de 2000 persoas de 27 paises distintos.

Durante estes dous dias, persoas coa sindrome de Down e
as suas familias puideron gozar das distintas conferencias
e debates nas que participaron expertos e expertas en
diversas dreas de interese para o colectivo, asi como de
momentos mdis ludicos.

CONCLUSIONS «RETOS PARA CONSTRUIR O 2021»
As organizacions de familias son a nosa forza

A nosa historia, os nosos avances, os nosos logros,
construironse grazas & nosa habilidade en traballar de
forma conxunta entre familias. As nosas organizacions
credronse por e para as familias, dirixidas por familias e
envorcadas nas familias. Esa é a nosa forza, e queremos
que ald onde haxa unha familia dunha persoa coa
sindrome de Down, se busque colaboracién e contacto con
outras. Unha familia illada e centrada sé en si mesma non
conseguird avanzar, nin romper barreiras, nin conseguir
cambios. A nosa forza como familias son as nosas
organizaciéns e como nos impliquemos nelas.

Ser mais eficaces

A experiencia de longos anos indicanos que canto mdis
participativas son as asociaciéns e fundacidns, e que canta
mdis voz e decision dan &s familias que as forman,
conseguimos mellores resultados. As nosas organizaciéns
deben seguir mellorando en 2021, ser mdis eficaces na sGa
xestién e en como conseguen implicar s familias e persoas
coa sindrome de Down na toma de decisiéns. Hai que optar
por que os equipos profesionais estean centrados e sexan
parte dos valores da organizacién e que non nos
conformemos en que sexan simples xestores. Ser mdis
eficaces quere dicir estar fortemente orientados cara aos
valores e ideario de exercicio de dereitos,
autodeterminacion individual e a inclusion das persoas coa
sindrome de Down.

O futuro necesita unha sociedade mais inclusiva

Unha sociedade que separa ds persoas con sindrome de
Down coa escusa de que asi as protexe mellor, non é a
sociedade que queremos construir para as nosas fillas e
fillos. Debemos dar pasos cara a espazos, actividades e
acciéns madis inclusivas, se queremos construir esa sociedade
que inclie, para que sexa un grupo humano no que as
persoas coa sindrome de Down poidan ser iguais aos
demais en dereitos e en respecto. E posible avanzar e ir
construindo nese camiio, pero sé se cremos niso e imos
dando pasos cara a adiante. O que non é inclusién, a longo

prazo serd sempre separacion e segregacion.



As persoas con sindrome de Down deben ter vida adulta

Por moito tempo negamos a vida adulta das persoas coa
sindrome de Down. Con todo, cada vez viven mdis anos,
envellecen xunto aos seus proxenitores e enfréntanse ds
realidades dunha persoa adulta, pero parece que non
terminamos de velas como persoas adultas e actuar en
consecuencia. Podemos mellorar moito neste sentido, as
nosas familias e asociaciéns deben centrarse en facilitar a
vida adulta activa das persoas coa sindrome de Down. Ao
mesmo tempo temos que enfrontarnos a que as persoas
coa sindrome de Down terdn un envellecemento precoz,
pero que iso non ten porque levar consigo un estilo de
apoios e de vida pasiva ou institucionalizada.

Conseguir unha vida mais plena para as mulleres

Descubrimos que é real que as mulleres viven aspectos de
maior discriminacién e vulneracion, e que o mesmo tamén
sucede nas persoas coa sindrome de Down. E necesario
pensar nas nosas organizacions e familias para liquidar os
hdbitos de exceso de preocupacion pola sua
vulnerabilidade ou de falsa seguridade que controlan ou
someten as mulleres: a sUa afectividade, a sGa
sexvualidade, os seus hdbitos de salde, o seu acceso ao
emprego, o seu papel de apoio na familia, a sta presenza
en actividades deportivas e de lecer, etc. En todo iso hai
tratos diferentes entre mulleres e homes, entre mozos e
mozas e persoas adultas coa sindrome de Down segundo o
seu sexo. Temos que mellorar a liberdade das mulleres e
ser activos a favor dela.

Que se escoite a voz das persoas con sindrome de Down

Cada vez que preguntamos e poiiemos realmente o
escenario para elas, as propias persoas cod sindrome de
Down, coa sUa propia voz, falannos alto e claro. Dinnos que
as escoitemos, que queren ser auténomas e non sentirse
como eternas persoas tuteladas, e din aos seus familiares
que non tefian medo, que non lles sobreprotexan.

PROXIMO DESTINO, SEVILLA

Tras a lectura das conclusidns e a despedida de Mateo San
Segundo, Pablo Vdzquez e Maria Teresa Caballero, de
Down Sevilla e Down 21 Sevilla, anunciaron que o préximo
21° Encontro de Familias celebrarase en Sevilla do 8 ao 11
de outubro, coincidindo co 30° aniversario de Down Espaiia.




POLITICA SOCIAL COLABORA CO PROXECTO
DE AVALIACION DO ENVELLECEMENTO DE
DOWN GALICIA

A través dun convenio de colaboracién asinado o pasado
mes de setembro, a Conselleria de Politica Social
contribUe ao financiamento das actuacions que Down
Galicia estd a desenvolver durante este ano 2020 no
eido do envellecemento activo.

Este acordo, que achega & Federacién cento corenta mil
euros (140.000€), ten por obxectivo a realizacién dun
proxecto de avaliacién do envellecemento das persoas
coa sindrome de Down e con discapacidade intelectual,
que estd a beneficiar a aqueles membros da Federacién
en etapa adulta e das stas familias.

Deste xeito, aseguUraselles a adecuacién dos recursos de
atencién e avaliacion nesta etapa, para facilitarlles
maiores oportunidades de envellecemento activo e
saudable que fomenten a sGa independencia e autonomia
persoal, asi como a mellora da sta calidade de vida.

As actuaciéns desenvoltas durante o periodo de vixencia
do convenio son:

- Revisién do fondo bibliogrdafico, valorando diferentes
investigacions sobre o envellecemento das persoas coa
sindrome de Down e outras discapacidades intelectuais
para aproveitar os estudos, conclusiéns e linas de
actuacién xa existentes.

- Difusién do proxecto entre as persoas usuarias que se
beneficien das actuaciéns vencelladas ao mesmo.

- Actualizacién e aplicacién de distintos protocolos, xa que
supoiien unha medida anticipatoria dos sintomas que implica
o proceso de envellecemento. Nesta actuacién destacan:

- Actualizacién do protocolo de avaliacién e
seguimento do envellecemento

- Aplicaciéon do mencionado protocolo ds persoas
beneficiarias do proxecto coa sindrome de Down e
con discapacidade intelectual

- Andlise de datos e de necesidades, a través do que se
poderdn extraer conclusidons como a idade na que se
detectan os primeiros signos de deterioro cognitivo, relacion
entre envellecemento precoz e grao de discapacidade e
relacién entre envellecemento precoz e traxectoria de vida.

- Establecemento de linas de actuacion e recursos de apoio.

Unha vez obtidas as primeiras conclusions da andlise de
datos, serd imprescindible darlle unha continvidade a través
da identificacion dos recursos e apoios que se consideran
necesarios para dar resposta & atencién das necesidades
detectadas e referidas ds persoas coa sindrome de Down.

Ainda que a situacién vivida en 2020 foi excepcional por
mor da pandemia, as actividades programadas ao abeiro
deste proxecto non se viron afectadas, xa que, en funcién
do que cada entidade precisa en cada momento, combinase
a atencién presencial coa impartida a distancia.

MAIS NOTICIAS?

Accede a www.downgalicia.org para informarte de todas
as novidades e publicaciéns da Federacion e as suas
entidades membro. Velaqui algunhas, fai click para lelas!

Down Lugo pon a venda mdscaras para loitar contra a
pandemia da COVID-19

A asociaciéon Down Lugo acaba de lanzar unha tirada de
mascaras de dobre proteccion para facer fronte ao
coronavirus. Reutilizable ata 20 lavados, estd dispoiiible en
dous tamaiios, para grandes e cativ@s.

Down Coruina edita o seu Calendario Solidario co desexo

dun 2021 cheo de diversidade e inclusion

Down Coruna pon & venda o Calendario Solidario 2021
para achegar e sensibilizar & sociedade sobre a realidade
das persoas con sindrome de Down. Os fondos recadados
destinanse integramente a financiar as actividades diarias
da asociacién.

Un grupo de mozos e mozas de Teima gainan o Desafio
Poético da Deputacién da Coruiia

Un grupo de Teima Down Ferrol participou en novembro no
Desafio Poético, unha iniciativa que busca facer da rima e
das redes unha reivindicacién contra a violencia machista.
Tralo proceso de votacién en redes sociais, os teimudos e
teimudas lograron a vitoria na categoria #DesafioXuvenil.

SEGUENOS!

@ DownGalicia.org

o Facebook.com/DownGalicia

O Twitter.com/DownGalicia

o Youtube.com/DownGalicia

@@  Flickr.com/DownGalicia

O Departamento de Comunicaciéon de Down Galicia é o
encargado de confeccionar, publicar e difundir todo
evento ou aspecto noticioso das entidades membro da
Federacién. Non dubides en poferte en contacto co
mesmo no enderezo comunicacion@downgalicia.org.

Consulta a nosa politica de privacidade

Subvencionado por

XUNTA DE GALICIA

CONSELLERIA DE POLITICA
SOCIAL

